 Халқ таълими тизимида «Маҳорат мактаблари» фаолиятини

 самарали йўлга қўйиш бўйича

ЙЎРИҚНОМА
I. Умумий қоидалар
1.1. Узлуксиз таълим тизимини модернизациялаш, олий таълим муассасалари, халқ таълими ходимларини қайта тайёрлаш ва уларнинг малакасини ошириш институтлари мутахассисларининг илмий салоҳиятидан фойдаланиб, уларни сафарбар қилган ҳолда умумий ўрта ва олий таълим муассасасалари фаолиятида амалий интеграцияни таъминлаш, умумий ўрта таълим муассасаларида ўқув, илмий-методик, маънавий-ахлоқий тарбия ишларида самарали натижаларга эришаётган, касбий маҳорати юқори бўлган ўқитувчиларнинг иш тажрибаларини аниқлаш, ўрганиш, умумлаштириш ва оммалаштириш ҳамда таълим жараёнига татбиқ этиб бориш мақсадида иш олиб боради.
1.2. Умумий ўрта таълим муассасаларини қўллаб-қувватлаш бўйича Республика миқёсида “Маҳорат мактаблари” Йўриқномаси “Халқ таълими тизимини 2014-2016 йилларда ривожлантиришга мўлжалланган Истиқбол режаси”нинг II бўлим, 14-бандига  мувофиқ  ишлаб чиқилган.

1.3. Таълим сифатини оширишда умумтаълим мактабларининг Республика Таълим маркази, вилоятлар педагогика олий таълим муассасалари ҳамда ҳудудий малака ошириш институтлари билан ўқув ва илмий-методик ҳамкорлиги вилоят ХТБ ларида ташкил этилган Мувофиқлаштириш гуруҳи орқали йўлга қўйилади.

1.4. “Маҳорат мактаблари” доирасидаги тадбирлар (ўқув-семинарлари, маҳорат дарслари, видеосеминар ва бошқалар) вилоят ХТБ ва педагогика олий таълим муассасалари ҳамда вилоят ХТХҚТМОИ ҳамкорлигида, вилоят “Маҳорат мактаблари”да ҳар икки ойда бир марта, туманларда туман методик кабинетлари ҳамкорлигида, умумий ўрта таълим муассасаларида ҳар ойда бир марта ташкил этилади. 

1.5.Республика миқёсида бир йилда икки марта, ҳудудларда “Маҳорат мактаблари”асосида амалга оширилган ишлар ва келгусидаги вазифалар юзасидан видеосеминар ва ўқув-семинарлари ташкил этилади ҳамда илғор “Маҳорат мактаблари” ҳамда маҳоратли ўқитувчиларнинг иш тажрибалари Республика Мувофиқлаштириш гуруҳи томонидан оммалаштирилади.

        II.“Маҳорат мактаблари”ни ташкил этиш ва бошқариш 
2.1.“Маҳорат мактаблари”ни ташкил этиш:

-умумий ўрта таълим фанларидан халқ таълими бошқармалари билан ҳамкорликда вилоят ва туманлар даражасидаги “Маҳорат мактаблари” фаолияти йўлга қўйилади. Вилоят ва туманлар даражасидаги “Маҳорат мактаблари” ҳудудий халқ таълими бошқармалари буйруғи билан ташкил этилади;

-вилоят, туман(шаҳар) “Маҳорат мактаблари” энг юқори рейтинг(Халқ таълими вазирлиги томонидан белгиланган мезонлар асосида) даражаси билан белгиланади, ўқитувчиларнинг педагогик маҳорати ва тажрибаларига  ҳамда мактабнинг  замонавий талаблар даражасида шарт-шароитларни яратилганлиги, қулай ҳудудий жойлашувини инобатга олган ҳолда фанлар бўйича ташкил этилади;

-“Маҳорат мактаблари” изланувчан ўқитувчиларни танлашда педагогнинг юқори касбий компетентлиги, педагогик маҳорати ва ўқув-тарбия жараёнида гуманитар омилни таъминлайдиган шахсий сифатларига, таълим олаётганларнинг билимларини холисона назорат қилиш ва баҳолаш маҳоратига эга бўлиши,  дарс бераётган ўқувчиларининг ўзлаштириш даражасининг ўсиши, унинг методик ва амалий педагогик ҳамда ижодий фаолиятдаги натижалари ҳисобга олинади;

-“Маҳорат мактаблари”да таълим муассасалари ўқитувчиларини қизиқтирган мавзулар, ўқитиш методлари ва таълим-тарбия жараёнини ривожлантиришга оид масалалар юзасидан маслаҳатлар олиш ҳамда мустақил ўрганишлари учун “Маҳорат мактаби методик хонаси” ташкил этилиб, у замонавий техник  воситалар билан жиҳозланади, электрон тармоққа уланади. “Маҳорат мактаблари” доирасидаги барча методик материаллар, электрон ресурслар ва илғор иш тажрибалари намуналари жамланади, йиғма жилдлар тайёрланиб, янгиланиб борилади.
2.2. “Маҳорат мактаблари”ни бошқариш:

-  Умумтаълим фанлари бўйича туман (шаҳар), вилоят даражасидаги  “Маҳорат мактаблари” умумий ўрта таълим мактаблари, педагогика олий таълим муассасалари, халқ таълими ходимларини қайта тайёрлаш ва уларнинг  малакасини ошириш институтлари ўртасида ҳамкорлик ишлари шартнома асосида йўлга қўйилиб, вилоят халқ таълими бошқармаси ҳузуридаги узлуксиз методик хизматни Мувофиқлаштириш кенгаши томонидан назорат қилинади;
-“Маҳорат мактаблари”нинг истиқбол режалари вилоят Мувофиқлаштирувчи кенгаши раиси томонидан тасдиқланади;

-“Маҳорат мактаби” ўқитувчиларининг “Маҳорат мактаблари” доирасидаги ўтказиладиган барча ўқув машғулотлари, семинар-тренингларда  қатнашишларини таъминлаб, амалга оширилаётган ишлар натижаларини таҳлил қилиб борилади;

-доимий таҳлиллар асосида “Маҳорат мактаблари” иш фаолиятини кучайтириш чора-тадбирларини ишлаб чиқилади ва амалга оширилиши назорат қилинади.
III.“Маҳорат мактаблари”нинг асосий мақсад ва вазифалари
3.1.“Маҳорат мактаблари”нинг асосий мақсади:
-Доимий равишда ўқув машғулотларини ташкил этиш орқали умумтаълим мактабларини педагогик ходимларига замонавий иннавацион технологиялар ва интерфаол усулларни ўргатиш, АКТ, педагогика ва психологияга оид билимларни янада мустаҳкамлаш, уни ўқув-тарбия жараёнида қўллай олишга эришиш, бу борада Республика таълим маркази, ҳудудий олий таълим муассасалари ҳамда   малака ошириш институтлари фаолиятини уйғунлаштириш;

-узлуксиз таълим тизимини модернизациялаш, вилоят халқ таълими бошқармалари, педагогика олий таълим муассасалари ва малака ошириш институтлари, туман (шаҳар) ХТМФМТТЭ бўлими томонидан умумий ўрта таълим муассасалари фаолиятини ва илғор тажрибаларни ўрганиш;

-ўқитувчиларда таълим-тарбия бериш жараёнида учрайдиган педагогик-психологик қийинчиликлар, камчиликларни аниқлаш, педагогик эҳтиёжлари асосида методик ёрдам кўрсатиш, касбий компетентлилигини ошириш, фандаги янгиликларни, илғор тажрибаларни АКТдан фойдаланиб тарғиб қилиш, илмий-амалий конференциялар, семинар-тренинглар, маҳорат дарслари, очиқ дарслар ўтказиш;
ўқитувчиларда таълим-тарбия бериш жараёнида учрайдиган педагогик-психологик қийинчиликлар, камчиликларни аниқлаш, педагогик эҳтиёжлари асосида методик ёрдам кўрсатиш, касбий компетентлилигини ошириш, фандаги янгиликларни, илғор тажрибаларни АКТдан фойдаланиб тарғиб қилиш, илмий-амалий конференциялар, семинар-тренинглар, маҳорат дарслари, очиқ дарслар ўтказиш;
-иннавацион технологияларнинг мазмун-моҳиятини ва уларнинг амалда қўллаш усулларини кенг тарғиб этиш бўйича етарли база яратиш.

IV.   “Маҳорат мактаблари”фаолиятини ташкил этиш ва бошқаришда бевосита иштирок этадиган муассасалар вазифалари:
4.1. Республика Мувофиқлаштириш гуруҳи вазифалари:

-халқ таълими тизимида умумтаълим фанларидан ташкил этилган “Маҳорат мактаблари” фаолиятини йўналишлари бўйича ҳар бир босқичда самарали йўлга қўйилишини мувофиқлаштиради;

-белгиланган асосий вазифаларнинг бажарилишини назорат қилади, “Маҳорат мактаблари” фаолиятини  такомиллаштириш юзасидан киритилган масалаларни ҳар чоракда муҳокама қилиб, тегишли тадбирлар белгилайди ва уларнинг бажарилишини назорат қилади;

-“Маҳорат мактаблари”да олиб борилган ишлар, эришилган натижалар ва йўл қўйилган камчиликлар мониторингини олиб бориб, таҳлил қилади;

 -мунтазам методик ёрдам кўрсатиш мақсадида ўқув-семинарлар, конференциялар ўтказишга оид таклифлар тайёрлаб, ХТВга тақдим этади;

-“Маҳорат мактаблари” фаолияти бўйича вилоят Мувофиқлаштирувчи кенгашлари томонидан тақдим этилган хулосаларни таҳлил қилиб, якуний хулосаларни тайёрлайди ҳамда самарали фаолият кўрсатаётган “Маҳорат мактаблари” иш тажрибаларини Республика миқёсида оммалаштиради.
4.2. Вилоят Мувофиқлаштирувчи кенгаши (вилоят ХТБ ҳузурида) вазифалари:

-туман(шаҳар) “Маҳорат мактаблари”нинг илғор  ташаббускор, ижодкор, касбий салоҳиятга эга ўқитувчиларининг манзилли базасини шакллантиради;

- “Маҳорат мактаблари” фаолиятини такомиллаштиришга йўналтирилган ўқув-семинарлар, конференциялар, кўрик-танловлар ўтказишга оид вилоят кесимида чора-тадбирлар режасини белгилайди;

-Умумтаълим фанларидан ташкил этилган “Маҳорат мактаблари” ўқитувчиларининг малакаси ва касбий маҳоратини оширишга йўналтирилган семинар-тренинглар, конференцияларни ташкил этади;

-вилоят миқёсида таълим сифатини оширишга оид  таклифларни жамлайди, умумлаштирилган хулосалар тайёрлайди ва натижавийлиги юқори бўлган ишларни оммалаштириб боради;

-касбий салоҳиятининг динамикаси ва таклифларни умумлаштиради, илғор тажрибалардан фойдаланиш бўйича амалий тавсиялар ишлаб чиқади; 

-“Маҳорат мактаблари” ўқитувчиларига белгиланган дастур ва жадвал асосида “Маҳорат мактаблари”да ўқув машғулотларини ташкиллаштиришда, назорат топшириқлари тузишда, дарс ишланмаси тайёрлашда, ўқув машғулотларида олган билимларини амалиётга жорий этишда, ўқувчилар ўзлаштириш самарадорлигини аниқлашда кўмаклашади; 

-ўқитувчилар  билан “Маҳорат мактаблари” фаолиятига оид мавзуларда (энг маҳоратли ўқитувчи, энг яхши дарс ишланмаси, энг яхши маҳорат  фан хонаси ва ҳ.к) кўрик-танловлар ўтказишни амалга оширади;

-мазкур олиб борилаётган ишларни доимий  ОАВларида ёритиб боришни ташкил этади;

-ВХТБ, ВХТХҚТМОИ, педагогика олий таълим муассасалари билан ўқув, илмий-методик ҳамкорлик натижалари асосида “Маҳорат мактаблари”да олиб борилаётган амалий ишлар, ўқувчилар билимидаги ўзлаштириш натижалари, қиёсий-таҳлилий маълумотларни жамлаб, умумлаштириб ва  ўрнатилган тартибда, ҳар чоракда бир марта Республика мувофиқлаштирувчи гуруҳига тақдим этади.

4.3. Ҳудудий педагогика олий таълим муассасаларининг вазифалари:

- умумтаълим фанлари бўйича “Маҳорат мактаблари”да ўқув-машғулотларини самарали ташкил этиш учун туман (шаҳар)лар кесимида профессор-ўқитувчиларни бириктиради; 

-“Маҳорат мактаблари” ўқитувчиларини педагогика олий таълим муассасаларининг тегишли кафедралари профессор-ўқитувчилари маъруза ва амалий машғулотларида биргаликда иштирок этиш жадвалини ишлаб чиқади;
-умумтаълим фанлари бўйича илғор педагогик  ва ахборот коммуникация технологиялари, электрон таълим ресурслари ва мультимедиа тақдимотларидан фойдаланишга асосланган методик дарс ишланмаларини ҳамкорликда яратади;

- педагог ходимларни педагогика, психология, методика ва илмий-оммавий адабиётларга оид ҳамда мактабдан ташқари (махсус) таълим муассасалари фаолиятини ривожлантиришга оид ўқув дастурлари, дарсликларнинг янги авлодлари, ўқув-методик тўпламлар, видеоматериаллар, тавсиялар, меъёрий ҳужжатлар билан таништириб боради;

-“Маҳорат мактаблари”нинг иш тажрибаларини илмий-методик таҳлил қилади ва натижаларни  Илмий кенгашларида муҳокама қилади, якуний хулосалар тайёрлайди  ҳамда Республика Мувофиқлаштирувчи гуруҳига  тақдим этади.

4.4. Вилоят халқ таълими ходимларини қайта тайёрлаш ва малакасини ошириш институтларининг вазифалари:

 -туман “Маҳорат мактаблари” ўқитувчиларининг малакаси ва касбий маҳоратини оширишга йўналтирилган ўқув-машғулотларини жойларда самарали ташкил этилишини ҳамда туман(шаҳар)даги илғор ўқитувчилар томонидан “Маҳорат дарслари”ни ўтишга оид тақдимотлар ўтказилишига раҳбарлик қилади;
-“Маҳорат мактаблари”да ташкил этилган машғулотларнинг ўқувчилар ўзлаштиришига таъсирини ўрганади, таҳлил қилади ва методик ёрдам беради;
 -таълим муассасаларида “Маҳорат мактаблари” фаолиятини  такомиллаштиришга хизмат қиладиган оммалаштирилган илғор, янги педагогик технологияларни малака ошириш курс дастурлари мазмунига сингдиради;

 -“Маҳорат мактаблари” негизида РТМ ва Мультимедиа умумтаълим дастурларини ривожлантириш маркази билан ҳамкорликда умумий ўрта таълим фанлари бўйича илғор педагогик технологиялар, электрон таълим ресурслари ва мультимедиа тақдимотларидан фойдаланишга асосланган методик ишланмаларни ҳамкорликда яратади;

- вилоят методика маркази билан ҳамкорликда “Маҳорат мактаблари” фаолияти бўйича раҳбар ва педагог ходимларнинг касбий маҳоратини ошириш, улардан ҳудудий модераторлар тайёрлайди;     - ҳар чорак якунида “Маҳорат мактаблари” негизида яратилган намунали дарс ишланмалари ва илғор тажрибаларни оммалаштириш ҳамда вилоят умумтаълим мактабларининг таълим сифатини ошириш борасида ҳамкорликда амалга оширилган чора-тадбирлар натижаларини институт Илмий кенгашида кенг ва атрофлича таҳлил қилади, хулосалар чиқаради ва таклифларни Республика Мувофиқлаштириш гуруҳига тақдим этиб боради. 

4.5. Вилоят, туман(шаҳар) методистларининг вазифалари:

-“Маҳорат мактаблари” фаолиятини самарали ташкил этишда фаол иштирок этади, таълим муассасасида  ўқитувчиларнинг ғоявий-назарий билим даражасини ошириш, уларни фан ютуқлари, педагогик инновациялар, илмий оммабоп адабиётлар билан мунтазам таништириб боради;

-“Маҳорат мактаблари”га таълим тизимига оид меъёрий ҳужжатлар, электрон таълим ресурслари (мультимедиали иловалар, виртуал лабораториялар, видеодарслар, электрон дарсликлар ва бошқалар),  методик-дидактик материалларни ўз вақтида етказиб беради;

-педагогларнинг эҳтиёжларига кўра амалий ёрдам беришда методик хизматнинг турли шаклларидан фойдаланади;

- мониторинг ходимлари билан биргаликда “Маҳорат мактаблари” бўйича ўтказилган семинар-тренингларда фан ўқитувчилари томонидан ўзлаштирилган янги тажрибалар, ўқувчилар билимини ривожлантиришга йўналтирилган таълим технологияларини амалиётга жорий этиш самарадорлиги асосида ўқувчилар ўзлаштириши динамикасини турли назорат ишлари орқали кузатади, билим самарадорлигининг ошганлиги даражасини (%) фоиз ҳисобида таҳлил этиб  боради;

-таълим муассасалари томонидан ҳар чоракда тақдим этиладиган ўқувчиларнинг ўзлаштириш самарадорлиги ҳамда ўқитувчилар касбий салоҳиятининг динамикаси ва таклифларни умумлаштиради, таълим жараёнини самарали ташкил этиш ва бошқариш юзасидан фанлар кесимида, илғор тажрибалардан фойдаланиш бўйича амалий тавсиялар ишлаб чиқади ҳамда ижобий натижаларни ОАВ ёритиб  боради;

-мактабларнинг фан методбирлашмалари томонидан ўрганилган ўқувчиларнинг ўзлаштириш самарадорлиги динамикасини қиёсий таҳлил қилади;

- ўқитувчилар касбий компетентлигини оширишга оид амалга оширилган ишлар натижаларини таҳлил қилади ҳамда эҳтиёжга кўра амалий-методик ёрдам беради;

-ижодий ишлаётган илғор иш тажрибага эга бўлган педагогларни аниқлайди ва уларнинг иш тажрибаларини оммалаштиришга тавсия қилади;

-ташқи ва ички назорат натижаларига кўра, ДТС талаблари бажарилишида аниқланган бўшлиқларни  тўлдириш бўйича тавсиялар ишлаб чиқади ҳамда методик ёрдам беради.
4.6.Вилоят (туман)“Маҳорат мактаблари”нинг вазифалари:

-“Маҳорат мактаблари”да ташкил этилган “Маҳорат мактаби методик хонаси”ни замонавий техник  воситалар билан жиҳозлашда, электрон тармоққа уланишда амалий ёрдам беради;  

-таълим сифат самарадорлигини ошириш мақсадида амалиётчи ўқитувчиларга методик ёрдам бериш ҳамда ишлаб чиқилган методик маҳсулотлар, электрон ресурслар ва  таълим тизимига оид инновацион ғоялар, янгиликларни вилоят “Маҳорат мактаблари” барча фанлар бўйича туман(шаҳар) “Маҳорат мактаблари”га етказиб беради, улар эса ўз навбатида барча таълим муассасаларига етказилишига кўмаклашади;

-умумтаълим мактабларида фанлар йўналишида дарс бераётган ўқитувчилар орасидан юксак касб маҳоратига эга бўлган, илғор, ижодкор, изланувчан ўқитувчилар аниқланиб, уларнинг  ижодий қобилиятларини, касбий маҳоратини рўёбга чиқишига кўмаклашиш, қўллаб-қувватлаш ва рағбатлантириш   ҳамда иш тажрибаларини  оммалаштиришга тавсия этиш, қўшимча ҳақ тўлаш  юзасидан  таклифлар тайёрлаш ҳамда ОАВларида кенг ёритиб, тарғиб қилиш;

 -педагогика олий таълим муассасалари ва малака ошириш институтларининг етакчи профессор-ўқитувчилари иштирокида тажриба-синов умумий ўрта таълим муассасалари ҳузурида  педагог кадрларнинг замонавий ахборот-коммуникация воситаларини қўллаш асосида  илғор педагогик технологияларни эгаллашлари бўйича ҳаракатдаги ўқув-семинарлари ташкил қилишда иштирок этиш вазифаларини бажаради.
4.7.  “Маҳорат мактаби” раҳбариятининг вазифалари:
-семинар-тренингларини  ташкил этиш учун шарт-шароит яратади;

-“Маҳорат мактаблари”да ўқитувчиларнинг ўзларини қизиқтирган мавзулар, методлар ва таълим жараёнини ривожлантиришга оид масалалар юзасидан маслаҳатлар олиши ва мустақил ўрганиши учун методик хона ташкил этади, у ерда барча методик материалларни жамлайди, техник воситалар билан таъминлайди;

-фан ўқитувчиларининг семинар-тренингларида қатнашишини, олган билим ва кўникмаларини амалиётда тадбиқ этишини таъминлайди;

-ўқитувчилар сони кўп бўлган мактабларида ҳар ойда 4-6 соатлик ўқувлар ташкил эдади;

-ҳафтада 4 соатдан дарсларни кузатади ва таҳлил қилади, ўқитувчиларга амалий-методик ёрдам уюштиради;

-ўқувчиларнинг таълим сифатини оширишга доир таклифларини педагогик кенгаш, методик кенгаш йиғилишларига муҳокамага қўяди;

-ўқитувчиларнинг ташаббуси ва ижодкорлигини ҳар томонлама қўллаб-қувватлайди;

-ўқувчиларнинг билим самарадорлигини аниқлаш, таҳлил қилиш, ҳар ойда умумлаштирилган ҳисобот тайёрлашни ташкил эдати.

4.8. “Маҳорат мактаблари” метод бирлашмаларининг вазифалари:

-умумтаълим фанларидан ташкил этилган “Маҳорат мактаблари” фаолиятини ташкил этишда иштирок этади, таълим муассасасида  ўқитувчиларнинг ғоявий-назарий билим даражасини ошириш, уларни фан ютуқлари, педагогик инновациялар, илмий оммабоп адабиётлар билан мунтазам таништириб боради;

-тегишли фан ёки йўналиш бўйича таълим муассасида методик таъминотга бўлган эҳтиёжни аниқлайди ва ўқитиш методларини амалиётга тадбиқ этиш мақсадида очиқ дарсларни ташкил қилади, илғор педагогик тажрибаларга оидтаклифларни ўрганади;

-ўқувчиларнинг ДТС ва ўқув дастури ҳажми доирасида билимларни мавжуд мезонларга риоя этилишини таҳлил қилади ҳамда таъминлайди;

-“Маҳорат мактаблари” ўқувида иштирок этиб, ўз мактабидаги фан ўқитувчилари учун  ўқув машғулотларини ташкиллаштиради, ҳар ҳафтада жадвал асосида ўқитувчиларнинг дарсларини кузатади, амалий-методик ёрдам беради, ўқув -машғулотларида олган билимларини амалиётга жорий қилиш юзасидан фикр мулоҳазалар бўйича тақдимотларни амалга оширади;   

- туман семинарларидан сўнг  ҳар ойда бир марта йиғилиб, фан методбирлашмасида ўтилган дарслар ва қўлланган методлар, воситалар ҳамда дарс кузатиш таҳлиллари бўйича мунозара ўтказади, кенгайтирилган дарс ишланмаларини яратади;

-яратилагн дарс ишланмалари асосида методик кенгашда тақдимот ўтказиб туман Мувофиқлаштирувчи кенгашига тақдим этади.

4.9. “Маҳорат мактаби” ўқитувчиларининг вазифалари:

-ўз фани талаблари, эҳтиёжлари асосида “Маҳорат мактаблари”да ўтказиладиган ўқув-машғулотларининг ҳаракат дастурини ишлаб чиқади, дарс ишланмалари, тавсиялар тайёрлаш бўйича таклифларини “Маҳорат мактаби” га бириктирилган ҳамкор ташкилотлар илмий ходимлари ва масъул методистларига тақдим этади; 

-ўқув-машғулотлари, семинар-тренингларни тайёрлашда  фаол иштирок этади,  бериладиган  методик материаллар(дарс ишланмалар, методик тавсиялар)ни  замонавий педагогиква ахборот коммуникация технологияларидан самарали   фойдаланган ҳолда амалиётда қўллайди; 

-“Маҳорат мактаблари”да олиб бориладиган очиқ дарслар орқали ўз ўқувчиларидаги ўзгаришларни мунтазам равишда ўрганади, иш фаолияти жараёнида қўлланилган самарали метод ва технологияларнинг уларга қандай таъсир этганлигини эътиборга олади, мураккаб мавзулар бўйича ўқувчиларнинг ўзлаштириш даражаларини ва сифатини   кузатиб, таҳлил қилади ва фан методбирлашмасига тақдим этади; 

-ўз фани йўналишида методик тавсиялар, электрон ресурслар, дарс ишланмалар, турли тадбир дастурлари, тарқатма материаллар ва ОАВ  учун  мақолалар тайёрлайди;

-ўқитувчилар ўз машғулотларида мунтазам равишда таълим порталларига ва сайтларига жойлаштирилган таълим ресурсларидан самарали фойдаланиб боради, кенг тарғиб қилади. 

